
	Darllenwch drwy’r nodiadau canllaw hyn yn ofalus cyn llenwi’r ffurflenni. 
Bydd y canllawiau hyn yn help ichi lenwi rhan B3 o’r pecyn ffurflenni cais. Mae’r holl ddogfennau canllaw perthnasol i’w gweld ar ein gwefan.

Lle’r ydych yn gweld y term ‘cyfeirnod dogfen’ ar y ffurflen, rhowch gyfeirnodau’r dogfennau ac anfonwch y dogfennau gyda’r ffurflen gais ar ôl ichi ei llenwi.

Atodiad 4 – Cwestiynau penodol i’r sector gwastraff clinigol
Atodiad 5 – Cwestiynau penodol i’r sector adennill a gwaredu gwastraff peryglus ac amheryglus

1 
Am ba weithgareddau rydych chi’n gwneud cais?
Yn Nhabl 1a rhowch fanylion yr holl weithgareddau rydych chi’n gwneud cais amdanynt.
Os ydych yn gwneud cais am fferm ddwys edrychwch ar y canllawiau ar y ffurflen gais EPR enghreifftiol a’r dogfennau ategol ar ein gwefan.
Llenwch dabl ar wahân am bob gweithfa rydych chi’n gwneud cais amdani. Defnyddiwch ddalen ar wahân os oes gennych restr hir ac anfonwch hi atom gyda’ch ffurflen gais. Dwedwch wrthym pa gyfeirnod rydych chi wedi’i roi i’r ddogfen.

Tabl 1a – Mathau o weithgareddau
Gweithfa gyda’r holl weithgareddau arfaethedig sydd wedi’u rhestru yn Atodlen 1 o’r Rheoliadau Trwyddedu Amgylcheddol a’r holl weithgareddau uniongyrchol gysylltiedig (mewn rhesi ar wahân). 
Cyfeiriadau Atodlen 1: Rhowch rif yr adran, Rhan A(1) neu A(2) neu B, yna rif paragraff ac is-baragraff fel y’u dangosir yn Rhan 2 o Atodlen 1 at y rheoliadau.
Disgrifiad o’r gweithgaredd: Defnyddiwch y disgrifiad o Atodlen 1 o’r rheoliadau. Dylech gynnwys unrhyw fanylion ychwanegol sydd yn eich barn chi yn help i ddisgrifio’n gywir yr hyn rydych chi am ei wneud 
Codau a disgrifiadau Anecs IIA neu IIB (gwaredu ac adennill)
I’w llenwi am weithfeydd sy’n cymryd gwastraff yn unig.
Rhowch y codau Gwaredu ac Adennill o Anecs IIA a IIB y Gyfarwyddeb Fframwaith Dŵr sy’n gymwys i bob gweithgaredd Atodlen 1 neu gyfleuster gwastraff.
Nodyn: Cymwys i BOB gweithfa: Daeth y Gyfarwyddeb Fframwaith Dŵr ddiwygiedig (rWFD) i rym ar 12 Rhagfyr 2010. Mae Rheoliadau Gwastraff (Cymru a Lloegr) 2011 (‘y Rheoliadau Gwastraff’) yn trosi’r rWFD yng Nghymru a Lloegr. Dylech fod yn ymwybodol o’r gofynion sydd wedi’u nodi yn y Rheoliadau Gwastraff gan roi sylw arbennig i’r angen i gymryd pob cam sydd ar gael ichi fel sy’n rhesymol o dan yr amgylchiadau i roi’r hierarchaeth gwastraff ar waith. Dylech fod yn ymwybodol hefyd o’r gofynion ynglŷn â chymysgu gwastraff peryglus ac effeithlonrwydd ynni wrth losgi/cyd-losgi gwastraff, a allai effeithio ar eich cynigion.
Ceir canllawiau pellach ar ofynion y Gyfarwyddeb Fframwaith Dŵr ar wefan Llywodraeth Cymru.
Disgrifio unrhyw weithgareddau uniongyrchol gysylltiedig (GUG): Cwblhewch hyn fel llinell ar wahân a rhowch ddisgrifiad cywir o unrhyw weithgareddau eraill sy’n gysylltiedig â’ch gweithgaredd Atodlen 1. Nodwch na allwch gael GUG fel rhan o gais am offer symudol.
Tabl 1b – Templed enghreifftiol – mathau o wastraff a dderbynnir a chyfyngiadau
Mae Tabl 1b yn rhoi manylion y gweithgareddau rydych chi am gael eich trwyddedu ar eu cyfer. Os yw’r gweithgareddau hynny’n cymryd gwastraff mae angen ichi ddweud wrthym pa fathau o wastraff rydych chi am eu cymryd ar gyfer pob gweithgaredd. 
Am bob gwastraff rydych chi am ei dderbyn ar gyfer gweithgaredd penodol, mae angen ichi ddarparu’r cod a’r disgrifiad o’r ‘Rhestr Wastraffoedd’ [Cyf – Rheoliadau’r Rhestr Wastraffoedd (Cymru) 2005, Rheoliadau’r Rhestr Wastraffoedd (Lloegr) 2005]. Os yw’r gwastraff wedi’i farcio â seren yn y rhestr wastraffoedd, mae’r gwastraff yn beryglus. Cofiwch gynnwys y seren ar gyfer y gwastraff hwnnw gan ei bod yn rhan o’r cod.
Efallai y byddwch yn dymuno, neu y bydd rhaid ichi, gyfyngu ar y math o wastraff rydych chi’n ei dderbyn ar gyfer gweithgaredd penodol – gallai hynny fod am resymau diogelwch neu resymau cyfreithiol, er enghraifft. Gallai’r cyfyngiad gael ei seilio ar:
l 
gyfaint y gwastraff; er enghraifft, 16 06 01* batris plwm – dim mwy na 500 tunnell; 
l 
y disgrifiad o wastraff neilltuol o fewn cod; er enghraifft, 16 01 03 – teiars beics yn unig; 
l 
priodoledd beryglus; er enghraifft, dim gwastraff cyrydol (H8);
l 
ffurf ffisegol; er enghraifft, 06 03 11* halwynau solet a thoddiannau’n cynnwys cyanidau – dim hylifau; l 
natur neu briodoleddau’r gwastraff; er enghraifft, dim gwastraff aroglus;
l 
gwahardd sylweddau penodol [ar grynodiadau penodol]; er enghraifft, dim sylweddau cromiwm (VII) [mwy na 1000 ppm];
l 
math o gynhwysydd neu’i faint; er enghraifft,  dim IBCs.
Os oes unrhyw gyfyngiadau ar eich gweithgaredd rhowch nhw yn Nhabl 1b. Anfonwch ef atom gyda’ch ffurflen gais. Gallwch ddefnyddio Tabl 1b ar ffurflen gais B3 fel templed.
2 
Allyriadau i’r aer, i ddŵr a thir 
Yn Nhabl 2 rhowch fanylion allyriadau ffynhonnell man-benodol sy’n deillio o’ch technegau gweithredu ym mhob un o’ch gweithfeydd. 
Allyriadau ffynhonnell man-benodol a lleoliad: Rhowch gyfeirnod unigryw i bob man allyrru a disgrifiad o’r lleoliad, gan gynnwys y cyfeirnod ar y cynllun safle sy’n dangos y man allyrru.
Paramedr: Er enghraifft – ‘Ocsidau Nitrogen, wedi’i fynegi fel NO2’. 
Cyfaint: Mwyafswm cyfaint wedi’i gyfiawnhau ag asesiad H1. 
Uned: Er enghraifft – ‘mg/m3’.
Llenwch un tabl am bob gweithfa. 
Gwybodaeth ategol 
3 
Technegau gweithredu
3a 
Safonau technegol
Edrychwch ar ‘Sut mae cydymffurfio â’ch trwydded amgylcheddol’ a, lle mae’n berthnasol, unrhyw nodyn cyfarwyddyd technegol yn ymdrin â gweithgaredd penodol sy’n berthnasol i’ch gweithfeydd. Mae’r nodiadau cyfarwyddyd technegol sy’n ymdrin â gweithgareddau penodol wedi’u rhestru yn Rhan 7 o ‘Sut mae cydymffurfio’. 
Mae ‘Sut mae cydymffurfio’ a’r nodiadau ar weithgareddau penodol yn tynnu sylw at y prif faterion y mae angen ichi ymdrin â nhw yn eich ymateb i’r adran hon. Penderfynwch a allwch gyrraedd y safonau technegol a ddisgrifir ai peidio.
Llenwch un tabl am bob gweithfa rydych wedi’i nodi yn Nhabl 1 fel a ganlyn.
Cyfeirnod y weithfa: Defnyddiwch y cyfeirnod unigryw a ddefnyddioch yn Nhabl 1. 
Gweithgaredd Atodlen 1, gweithgaredd uniongyrchol gysylltiedig: Rhowch y cyfeirnod Atodlen 1, gweithgaredd uniongyrchol gysylltiedig.
Nodyn cyfarwyddyd technegol perthnasol: Rhestrwch y nodyn neu’r nodiadau technegol perthnasol rydych chi’n bwriadu eu defnyddio. Fel arfer bydd hyn yn golygu ‘Sut mae cydymffurfio’ ac unrhyw nodiadau perthnasol am weithgaredd penodol y cyfeirir atynt yn Rhan 7 ‘Sut mae cydymffurfio’.
Cyfeirnod y ddogfen: Lle mai’r safon berthnasol yw’r un sydd wedi’i nodi yn y nodyn cyfarwyddyd technegol, nid oes angen ei chyfiawnhau. Lle nad oes safon dechnegol, lle nad yw’r cyfarwyddyd technegol yn ddigon manwl, neu lle’r ydych yn bwriadu defnyddio safon wahanol, rhaid ichi gyfiawnhau eich penderfyniad.
Rhaid ichi restru’r opsiynau rydych chi wedi’u dewis i reoli allyriadau o’ch gweithfa. Ar gyfer offer symudol rhaid i hyn gyfeirio at yr offer ei hun, nid y safle lle caiff ei ddefnyddio. 
Dylech ddefnyddio’r derminoleg o’r nodyn cyfarwyddyd technegol a chyfeirio at yr adrannau perthnasol yn y canllawiau technegol. Bydd hyn yn sicrhau ein bod yn glir ynglŷn â’r safonau technegol rydych chi’n eu cynnig.
Lle nad yw’r cyfarwyddyd technegol ond yn nodi un safon, does dim angen i chi wneud mwy na’i nodi i gadarnhau eich bod yn mabwysiadu’r safon honno. Bydd yna achosion hefyd lle’r ydych am ddefnyddio safon wahanol i’r rhai sydd wedi’u nodi yn y canllawiau technegol (neu lle nad oes cyfarwyddyd technegol yn ymdrin â’r gweithgaredd arfaethedig). Yn yr achosion hyn rhaid ichi gyfiawnhau bod y safon dechnegol rydych chi’n bwriadu’i defnyddio yn briodol.
Mae’r Asesiad Risg Amgylcheddol (EPR–H1) yn darparu methodoleg er cymharu gwahanol dechnegau, a hynny ar ffurf cymharu effeithiau a chost a budd. Dylech ddefnyddio methodoleg arfarnu opsiynau EPR–H1 i gyfiawnhau pob un o’r penderfyniadau rydych chi wedi’u gwneud wrth ddewis safonau technegol. Lle’r ydych am ddefnyddio methodoleg wahanol, rhaid i’r fethodoleg honno ymdrin â’r un materion ag a wneir yn EPR–H1 hyd at lefel gyfatebol o fanylder.
Efallai mai eich cyfiawnhad fydd bod eich cynigion yn darparu’r un lefel o amddiffyniad amgylcheddol, neu well amddiffyniad, na’r hyn a geir yn y canllawiau. Lle maent yn darparu lefel is o amddiffyniad, ond eich bod chi’n gobeithio’u cyfiawnhau ar sail cost is, mae’r Asesiad Risg Amgylcheddol (EPR–H1 Rhan 3) yn darparu methodoleg er mwyn cymharu technegau gwahanol o safbwynt cymharu effeithiau a chymharu cost a budd. Lle’r ydych am ddefnyddio methodoleg wahanol, rhaid i’r fethodoleg honno ymdrin â’r un materion ag a wneir yn EPR–H1 hyd at lefel gyfatebol o fanylder. Rhowch gyfeirnodau’r dogfennau yma ac anfonwch y dogfennau gyda’r ffurflen gais ar ôl ichi ei llenwi. Gall y cyfeirnodau dogfen gyfeirio at adrannau unigol o’r asesiad EPR–H1. I helpu i ddisgrifio’r broses darluniwch y trefniant ar ffurf diagram(au) bloc.
Gofynion sector-penodol o ran y diagram bloc 
Sector cemegau: Lle bydd adweithiau cemegol yn digwydd, rhestrwch y trawsffurfiadau dan sylw.
Sector hylosgi: Tynnwch sylw at unrhyw unedau sy’n ddarostyngedig i Bennod III o’r Gyfarwyddeb Allyriadau Diwydiannol.
Trin a storio gwastraff: Lle’r ydych yn cynnal unrhyw weithgaredd gwastraff Atodlen 1 Pennod 5 a gweithgaredd uniongyrchol gysylltiedig, rhowch y codau Gwaredu ac Adennill o Anecs IIA a IIB y Gyfarwyddeb Fframwaith Dŵr sy’n gymwys i bob gweithrediad o’r fath.
3b 
Gofynion cyffredinol 
Nodyn: Llenwch Dabl 3b ar wahân am bob gweithfa.
Cyfeirnod y weithfa: Defnyddiwch y cyfeirnod unigryw a ddefnyddioch yn Nhabl 1.
Cynllun rheoli allyriadau (delio ag allyriadau o sylweddau nad ydynt yn cael eu rheoli gan derfynau ar allyriadau): Lle mae’r nodyn cyfarwyddyd technegol neu’r asesiad H1 yn dangos bod allyriadau, ar wahân i’r rheini i dir a dŵr, yn ystyriaeth bwysig, rhaid ichi anfon eich cynllun rheoli allyriadau atom. Rhowch y cyfeirnodau dogfen yma ac anfonwch y dogfennau gyda’r ffurflen gais pan fyddwch wedi’i llenwi. Mae’n ofynnol yn ôl ‘Sut mae cydymffurfio’ eich bod yn ymdrin ag allyriadau i dir a dŵr yn Nhabl 2 uchod. 
Cynllun rheoli aroglau: Lle mae’r nodyn cyfarwyddyd technegol neu’r asesiad H1 yn dangos bod aroglau yn ystyriaeth bwysig, rhaid ichi anfon eich cynllun rheoli aroglau atom. Rhowch y cyfeirnodau dogfen yma ac anfonwch y dogfennau gyda’r ffurflen gais pan fyddwch wedi’i llenwi. Os ydych yn credu ei bod yn annhebygol y bydd aroglau yn broblem o’ch gweithgareddau, dwedwch hynny a disgrifiwch pam yn fyr. Cyfeiriwch at y canllawiau ar aroglau (H4) – gallwch eu gweld drwy ein gwefan.
Cynllun rheoli sŵn a/neu ddirgrynu: Lle mae’r nodyn cyfarwyddyd technegol neu’r asesiad H1 neu H3 yn dangos bod sŵn neu ddirgrynu yn ystyriaethau pwysig, rhaid ichi anfon eich cynllun rheoli sŵn a/neu ddirgrynu atom. Rhowch y cyfeirnodau dogfen yma ac anfonwch y dogfennau gyda’r ffurflen gais pan fyddwch wedi’i llenwi. Os ydych yn credu ei bod yn annhebygol y bydd sŵn yn broblem o’ch gweithgareddau, dwedwch hynny a disgrifiwch pam yn fyr.
3c 
Mathau a chyfeintiau o ddeunyddiau crai 
Dim ond i weithfeydd y mae hyn yn gymwys, heb gynnwys tirlenwi. Llenwch dabl ar wahân am bob gweithfa sydd wedi’i nodi yn Nhabl 1. 
Cyfeirnod y weithfa: Defnyddiwch y cyfeirnod unigryw a ddefnyddioch yn Nhabl 1.
Gweithgaredd Atodlen 1: Rhowch y cyfeirnod Atodlen 1 a ddefnyddioch yn Nhabl 1. 
Cyfanswm capasiti trin: Rhowch gapasiti trin eich gweithgaredd ar ffurf tunelli y diwrnod. 
Deunydd: Rhestrwch yr holl ddeunyddiau crai y byddwch yn eu defnyddio. 
Mwyafswm cyfaint: Nodwch y mwyafswm cyfaint o ddeunyddiau crai rydych chi’n bwriadu eu cael ar y safle ar unrhyw adeg. 
Cyfanswm blynyddol: Nodwch y cyfanswm o bob deunydd crai y byddwch yn ei ddefnyddio’n flynyddol.
Disgrifiad yn cynnwys unrhyw god perygl: Disgrifiwch bob deunydd crai a rhowch y cod perygl priodol. Defnyddiwch ddalen ar wahân (un i bob cyfleuster) os yw’ch rhestr deunyddiau crai yn hir a rhowch y cyfeirnod dogfen yma. 
3d 
Gwybodaeth am sectorau penodol 
Cyfeiriwch at y cwestiynau ychwanegol sy’n berthnasol i’r math o gyfleuster rydych chi’n gwneud cais amdano, fel a ganlyn: 
Hylosgi: atodiad 1 
Cemegau: atodiad 2
Ffermio dwys: atodiad 3 
Gwastraff clinigol: atodiad 4 
Gwaredu ac adennill gwastraff peryglus: atodiad 5
Llosgi gwastraff: atodiad 6 
Tirlenwi: atodiad 7
Mae’r canllawiau ar ateb y cwestiynau hyn i’w gweld yn adrannau cyfatebol y ddogfen ganllawiau hon.
Gwybodaeth gyffredinol

4 
Monitro 
4a 
Disgrifiwch y mesurau y byddwch yn eu sefydlu i fonitro allyriadau. Dylai hyn gynnwys unrhyw fonitro amgylcheddol, er enghraifft, monitro bio-aerosol, dŵr wyneb neu ddŵr daear, sŵn, monitro aer amgylchynol, monitro prosesau a thir. Dylai hefyd ddisgrifio amlder unrhyw fonitro, y fethodoleg fesur y byddwch yn ei defnyddio a’r weithdrefn a ddefnyddir i werthuso’ch canlyniadau. Rhaid ichi ddarparu mynediad parhaol at y mannau monitro. Cyfeiriwch at bob man allyrru sydd wedi’i nodi yn Nhabl 2. Bydd angen ichi wneud hyn ar gyfer pob gweithfa.
4b 
Allyriadau ffynhonnell man-benodol i’r aer yn unig 
Er mwyn cydymffurfio â gofynion technegol y dulliau a ddefnyddir i samplu allyriadau ffynhonnell man-benodol i’r aer, rhaid darparu lleoliad samplu priodol. Ar gyfer gweithfeydd newydd, rhaid ystyried y lleoliad samplu a’r cyfleusterau cysylltiol yn ystod y gwaith dylunio. Mae Nodyn Cyfarwyddyd Technegol M1 ar y gofynion samplu wrth fonitro allyriadau ffynhonnell man-benodol i’r aer yn rhoi canllawiau ar:
l 
ddewis y lleoliad samplu;                                                                l 
y gwastad samplu a’r mannau samplu;                                        l 
mynediad, cyfleusterau a gwasanaethau gofynnol; ac                l 
ystyriaethau diogelwch.
5 
Asesiad effaith amgylcheddol
Dwedwch wrthym a yw’ch cynigion wedi bod yn destun asesiad effaith amgylcheddol. Os ydynt, bydd angen ichi anfon copi o’r datganiadau amgylcheddol atom. 
Os yw’r weithdrefn wedi cael ei chwblhau, bydd angen hefyd ichi anfon atom:                 l 
gopi o’r caniatâd cynllunio; ac                                                                                       l 
adroddiad y pwyllgor a’r penderfyniad ar yr Asesiad Effaith Amgylcheddol.
6 
Effeithlonrwydd ynni a newid hinsawdd 
Os mai safle tirlenwi yw’r safle, dim ond os yw’r cais yn cynnwys peiriannau nwy tirlenwi y mae angen ichi lenwi’r adran hon.
Ymdrinnir â’r berthynas rhwng gofynion effeithlonrwydd ynni Cyfarwyddeb IPPC a’r ardoll newid yn yr hinsawdd yng nghwestiynau 6b, 6c a 6d. Caiff y gofynion eu bodloni ar yr amod un ai: 
l 
fod y gweithredwr yn bodloni’r gofynion ynni sylfaenol a nodir yn y canllawiau technegol perthnasol a’i fod yn dal cytundeb ardoll newid yn yr hinsawdd (CCLA) neu Gytundeb Masnachu dilys gyda’r Llywodraeth; neu 
l 
fod y gweithredwr yn bodloni’r gofynion ynni sylfaenol a’r gofynion ynni pellach, penodol i sector – mae’r naill a’r llall wedi’u nodi yn y canllawiau technegol perthnasol. 
Os ydych yn dibynnu ar CCLA, mae angen prawf arnom eich bod wedi ymrwymo i gytundeb o’r fath. Mewn ymateb i gwestiwn 9d, felly, y gofyniad lleiaf yw eich bod yn darparu copi o dudalen flaen y cytundeb sydd wedi’i lofnodi gan Defra (ni fydd tystysgrifau CCLA yn cael eu rhoi gan Defra yn y lle cyntaf), ynghyd â rhestr o’r safleoedd sy’n rhan o’r cytundeb. Os ydych eisiau anfon y cytundeb cyfan atom, gwnewch hynny.
6d Dwedwch wrthym am y deunyddiau crai a’r deunyddiau eraill, y sylweddau eraill a’r dŵr y byddwch yn eu defnyddio, a chyfiawnhewch y rhesymau am hynny
Eglurwch a chyfiawnhewch y deunyddiau crai a’r deunyddiau eraill, y sylweddau eraill a’r dŵr y byddwch yn eu defnyddio.
6e 
Disgrifiwch sut rydych chi’n osgoi cynhyrchu gwastraff yn unol â Chyfarwyddeb Cyngor 2008/98/EC ar wastraff 
Disgrifiwch sut y bydd pob gweithfa yn eich cais yn osgoi cynhyrchu gwastraff yn unol â Chyfarwyddeb Cyngor 2008/96/EC ar wastraff. Os ydych yn cynhyrchu gwastraff, rhaid ichi ddisgrifio sut rydych chi’n ei adennill. Os yw’n amhosibl, yn dechnegol neu’n economaidd, adennill y gwastraff rydych chi’n ei gynhyrchu, rhaid ichi ddisgrifio sut y caiff ei waredu mewn ffordd sy’n osgoi neu’n lleihau unrhyw effaith ar yr amgylchedd. 
Nodyn: ai am losgydd ‘gwastraff trefol yn unig’ rydych chi’n gwneud cais? 
Gall llosgydd nad yw’n gwneud dim ond prosesu gwastraff solet trefol gymhwyso fel gweithrediad adennill drwy ddefnyddio fformiwla Effeithlonrwydd Ynni R1 Anecs II at Gyfarwyddeb Fframwaith Gwastraff 2008/98/EC (WfD).
Gall gweithredwyr sy’n gwneud cais am drwydded EPR newydd wneud cais R1 wrth wneud cais am drwydded cyhyd â bod digon o wybodaeth ddylunio i gwblhau’r ffurflen gais. 
Nid oes ffi ynghlwm wrth wneud cais ond, mewn rhai achosion, gall fod yn angenrheidiol inni gyfarwyddo arbenigwr annibynnol i adolygu neu wirio elfennau o’r cais. Dim ond ar gam 3 y mae hyn yn debygol o ddigwydd, pan fydd data gwirioneddol o’r gwaith yn cael ei asesu, ac yn yr achosion hyn caiff y costau eu codi ar yr ymgeisydd. Chwiliwch am Fformiwla Effeithlonrwydd Ynni R1 ar wefan Asiantaeth yr Amgylchedd.
7 
Sut mae cysylltu â ni
Os oes angen help arnoch i lenwi’r ffurflen hon, cysylltwch â’r sawl a’i hanfonodd atoch neu cysylltwch â ni gan ddefnyddio’r manylion isod. 

Ymholiadau cyffredinol: 0300 065 3000 (dydd Llun i ddydd Gwener, 8am tan 6pm) 

Ebost: ymholiadau@cyfoethnaturiolcymru.gov.uk / enquiries@naturalresourceswales.gov.uk

Gwefan: www.cyfoethnaturiolcymru.gov.uk / www.naturalresourceswales.gov.uk
Atodiad 1 – Cwestiynau penodol i’r sector hylosgi
Cwblhewch gwestiynau 1 i 10 os yw’ch gweithfa yn y sector hylosgi.
1 Nodwch y math o danwydd sy’n cael ei losgi yn eich unedau hylosgi (yn cynnwys adeg cynnau’r unedau, eu cau i lawr a’u rhedeg fel arfer). Os yw’ch unedau’n rhai tanwydd dwbl (yn defnyddio dau fath o danwydd), rhestrwch y ddau danwydd rydych chi’n eu defnyddio
Cwblhewch dabl ar wahân am bob gweithfa. Defnyddiwch y cyfeirnod unigryw ar gyfer y weithfa a ddefnyddioch yn Nhabl 1.
Efallai y bydd angen ichi ddarparu gwybodaeth ategol lle mae’n help i egluro’ch defnydd o danwydd. Rhowch gyfeirnod y ddogfen yma ac anfonwch y ddogfen gyda’ch ffurflen gais pan fyddwch wedi’i chwblhau.
2 Rhowch ystod cyfansoddiad unrhyw danwydd y caniateir ichi ei losgi yn eich gwaith hylosgi ar hyn o bryd. Cwblhewch dabl dadansoddi ar wahân am bob gweithfa. Defnyddiwch y cyfeirnod unigryw ar gyfer y weithfa a ddefnyddioch yn Nhabl 1.
3 Os oes rhaid wrth ffactorau NOx i ddarparu adroddiadau (hynny yw, os nad oes angen ichi fonitro allyriadau), rhowch y ffactorau sy’n gysylltiedig â llosgi’r tanwyddau perthnasol.
Cwblhewch dabl ar wahân am bob gweithfa. Defnyddiwch y cyfeirnod unigryw ar gyfer y weithfa a ddefnyddioch yn Nhabl 1.
4 Fydd eich gwaith hylosgi chi yn ddarostyngedig i Bennod III o’r Gyfarwyddeb Allyriadau Diwydiannol? (gweler canllawiau’r Llywodraeth)
Os ‘bydd’, ewch i gwestiwn 5. Os ‘na fydd’, ewch i ran F.
5 Ticiwch y blwch i ddangos y math o waith.
6 Cwblhewch y tabl os ydych yn rhedeg mwy nag un math o waith neu sawl un o’r un math o waith ar eich gweithfa.
Cwblhewch dabl ar wahân am bob gweithfa. Defnyddiwch y cyfeirnod unigryw ar gyfer y weithfa a ddefnyddioch yn Nhabl 1.
7 Os ydych yn rhedeg gwaith sy’n bodoli’n barod, ticiwch y blwch i ddangos a ydych wedi cyflwyno datganiad am y ‘rhanddirymiad oes gyfyngedig’ a nodwyd yn Erthygl 33 o Bennod III o’r Gyfarwyddeb Allyriadau Diwydiannol.
Os ‘do’, ewch i gwestiwn 8. Os ‘naddo, ewch i gwestiwn 9.
8 Ticiwch y blwch i ddangos a ydych wedi tynnu’ch datganiad yn ôl ers hynny.
9 Cwblhewch y tabl i restru’r holl Weithiau Hylosgi Mawr presennol sydd â lwfansau màs blynyddol o dan y Cynllun Cenedlaethol ar gyfer Gostwng Allyriadau, a’r rhai sydd â gwerthoedd terfynau allyriadau o dan y Gyfarwyddeb Allyriadau Diwydiannol.
Defnyddiwch y cyfeirnod unigryw ar gyfer y weithfa a ddefnyddioch yn Nhabl 1.
10 Ticiwch y blwch i ddangos a ydych yn bodloni gofynion monitro Pennod III o’r Gyfarwyddeb Allyriadau Diwydiannol.
Os nad ydych, manylwch. Rhowch y cyfeirnod dogfen yma ac anfonwch y ddogfen gyda’r ffurflen gais pan fyddwch wedi’i chwblhau.
Atodiad 2 – Cwestiynau penodol i’r sector cemegol
Cwblhewch gwestiynau 1 i 3 os yw’ch gweithfa yn y sector cemegol.
1 Rhowch ddisgrifiad technegol o’ch gweithgareddau
Dylai’r disgrifiad fod yn ddigon i ganiatáu inni ddeall y canlynol:
l 
y broses;
l 
y prif waith a’r cyfarpar a ddefnyddir ar gyfer pob proses;
l 
y prif adweithiau, yn cynnwys sgil adweithiau arwyddocaol h.y. cemeg y broses/prosesau;
l 
y llifoedd màs perthnasol (yn cynnwys sgil gynhyrchion a ffrydiau ochr) a’r tymereddau a’r gwasgeddau mewn cynwysyddion mawr;
l 
y systemau i reoli’r holl allyriadau (systemau caledwedd a systemau rheoli), ar gyfer sefyllfaoedd sydd â’r potensial i ryddhau llawer iawn o allyriadau, fel y mae hyn yn berthnasol er lleihau allyriadau i’r eithaf; yn arbennig y prif adweithiau a sut maen nhw’n cael eu rheoli;
l 
cymhariaeth â’r BATs dangosol a’r safonau lefelau allyriadau meincnod yn Nodiadau Cyfarwyddyd Technegol Anorganig 3, ad4.01, ad4.02 ac ad4.03, a hefyd 7 BREF y sector cemegol.
Rhowch gyfeirnod y ddogfen yma ac anfonwch y ddogfen gyda’r ffurflen gais pan fyddwch wedi’i chwblhau.
2 Os ydych yn gwneud cais am waith aml-bwrpas, ticiwch y blwch i ddangos a ydych wedi sefydlu protocol aml-gynnyrch i reoli’r newidiadau.
Os ‘do’, darparwch gopi o’ch protocol. Rhowch gyfeirnod y ddogfen yma ac anfonwch y ddogfen gyda’r ffurflen gais pan fyddwch wedi’i chwblhau.
3 Ticiwch y blwch i ddangos a yw Pennod V o’r Gyfarwyddeb Allyriadau Diwydiannol yn gymwys i’ch gweithgareddau chi.
Os ‘ydy’, atebwch gwestiynau (a) a (b).
(a) Rhestrwch y gweithgareddau sy’n cael eu rheoli o dan y Gyfarwyddeb Allyriadau Diwydiannol, yn y tabl. Defnyddiwch y cyfeirnod unigryw ar gyfer y weithfa a ddefnyddioch yn Nhabl 1.
(b) Disgrifiwch sut mae’r gweithgareddau rydych chi wedi’u rhestru yn cydymffurfio â gofynion Pennod V o’r Gyfarwyddeb Allyriadau Diwydiannol.
Rhowch gyfeirnod y ddogfen yma ac anfonwch y ddogfen gyda’r ffurflen gais pan fyddwch wedi’i chwblhau. 
Atodiad 3 – Cwestiynau penodol i’r sector ffermio dwys
Cwblhewch gwestiynau 1 i 3 os yw’ch gweithfa yn y sector ffermio dwys.
1 Ar gyfer pob math o dda byw, cwblhewch y tabl gan roi’r nifer o leoedd anifeiliaid rydych chi’n gwneud cais amdanynt. Defnyddiwch y mathau perthnasol o dda byw oddi ar y rhestr isod: 
l 
Dofednod: Ieir dodwy
l 
Brwyliaid/ieir bwyta 
l 
Tyrcwn
l 
Hwyaid
l 
Cywennod 
l 
Dofednod eraill 
l 
Moch: hychod

l 
Moch masnachol dros 30 kg.
Cwblhewch dabl ar wahân am bob gweithfa. Defnyddiwch y cyfeirnod unigryw ar gyfer y weithfa a ddefnyddioch yn Nhabl 1.
2 
Ticiwch y blwch i nodi a oes dom/tail neu slyri yn cael ei allforio o’r safle. 
3 
Ticiwch y blwch i nodi a oes dom/tail neu slyri yn cael ei wasgaru ar y safle.
Atodiad 4 – Cwestiynau penodol i’r sector gwastraff clinigol
Cwblhewch gwestiynau 1 i 7 os ydych yn gwneud cais am weithgaredd neu weithrediad yn y sector gwastraff clinigol.
1 i 4 Dylech gyfeirio at EPR5.07 a phenderfynu a fyddwch yn cyrraedd y safonau technegol a ddisgrifir yn y canllawiau hynny.
Os nad ydych yn cyrraedd y safonau yn EPR5.07 rhaid ichi dicio ‘nac oes’ a darparu copi o’r cyfiawnhad dros gyflwyno cynigion amgen sydd yn eich barn chi yn cyfateb i’r safonau hynny, a rhoi’r cyfeirnod. Rhaid gwneud hyn er mwyn i ni allu gwirio eu bod yn cynrychioli’r Technegau Gorau Sydd ar Gael i’ch gweithgareddau chi.
Os yw’ch gweithdrefnau yn cyd-fynd yn llwyr â’r safonau a nodwyd yn EPR5.07 dylech dicio’r blwch ‘oes’ a darparu cyfeirnod y weithdrefn. Nid oes angen ichi ddarparu copi o’r weithdrefn.
Ni fyddwn yn rhoi trwydded ichi ar gyfer gweithfa newydd os nad yw’ch safonau yn cyrraedd y rhai yn EPR5.07 neu’n cyrraedd safon gyfatebol.
5 Os ydych yn bwriadu derbyn math o wastraff nad yw wedi’i gynnwys yn adran 2.1 o S5.07 mae angen ichi gyflwyno cyfiawnhad llawn fel rhan o’r cais. 
6 Os ydych yn trin gwastraff ar eich gweithfa, mae angen ichi ddweud wrthym sut y byddwch yn cyflawni’r driniaeth honno yng nghyswllt pob gweithgaredd rydych chi am gael trwydded iddo. Dylech ddweud wrthym sut mae’ch triniaeth chi yn dilyn yr egwyddorion a nodwyd yn adran 2 o ERP5.07 gogyfer â phob gwastraff rydych chi eisiau’i brosesu.
7 Dylai’r cynlluniau lleoliad fod yn glir, yn ddarllenadwy a, lle mae’n bosibl, wedi’u tynnu wrth raddfa. Os ydynt wedi’u tynnu wrth raddfa, gwnewch yn siŵr fod y raddfa’n cael ei nodi ar y cynllun. Dylai’r cynllun gael ei dynnu wrth raddfa/maint sy’n sicrhau bod modd ei ddarllen yn hawdd – o ddewis byddai hynny ar bapur maint A3 neu fwy. Dylech ddangos ble mae’r safle drwy gynnwys a labelu manylion lleol (nodweddion topograffigol), megis ffyrdd wedi’u henwi, cyrsiau dŵr ac adeiladau. Dylech ddangos a labelu seilwaith safle a, lle mae’n berthnasol, ddarparu gwybodaeth ychwanegol, yn cynnwys capasiti storio, y mathau o wastraff y gellir eu storio a’r mannau allyrru i’r aer, i’r ddaear, i ddŵr a charthffosydd. Gellir defnyddio allwedd i helpu i ddynodi’r seilwaith sy’n cael ei ddangos ar y cynllun a gellir defnyddio cod lliwiau i helpu i wahaniaethu rhwng gwahanol rannau o’r safle. Dylai’r cynllun ddangos terfyn gweithfa y cyfleuster a reoleiddir, ynghyd â therfynau unrhyw weithrediadau gwastraff sy’n cael eu cyflawni ar yr un safle.
Hefyd, dylid darparu diagramau llifoedd proses ar gyfer pob gwaith a ddangosir ar y cynllun lleoliad ac am bob gweithgaredd trin rydych chi’n gwneud cais amdano. Dylai’r diagramau fod yn glir, yn ddarllenadwy ac yn hawdd eu dilyn, gan ddefnyddio symbolau a lliwiau penodedig mewn ffordd gyson i gynrychioli’r gwaith unigol a’r prosesau a ddefnyddir. Dylai’r diagramau gael eu labelu a, lle mae angen hynny, dylid darparu allwedd. Dylai’r diagramau ddangos y mewnbynnau (yn cynnwys deunyddiau crai, gwastraff ac ynni) i bob gwaith trin, dylent ddangos camau penodol y prosesau trin a’u hallbynnau (yn cynnwys allyriadau a gwastraff gweddilliol). Rhaid i’r diagramau ddangos cyfeiriad llif y broses drin yn glir. Dylai’r diagramau hefyd gynnwys manylion perthnasol eraill, megis dolenni osgoi, dolenni rheoli, llinellau ailgylchredeg a chysylltiadau â gweithiau cysylltiol eraill, ynghyd â gwerthoedd gweithredu perthnasol megis llifoedd lleiafswm, normal a mwyafswm, tymheredd a gwasgedd, etc.
Dylid rhoi teitl a chyfeirnod i gynlluniau. Ysgrifennwch gyfeirnod y cynllun ar y ffurflen gais. Dylech gynnwys copi papur o’r cynllun gyda’ch cais. Dylid hefyd darparu copïau electronig o’r cynlluniau ar CD.
Atodiad 5 – Cwestiynau penodol i’r sector adennill a gwaredu gwastraff peryglus ac amheryglus
Cwblhewch gwestiynau 1 i 6 os ydych yn gwneud cais am weithgaredd neu weithrediad yn y sector gwaredu ac adennill gwastraff peryglus. 

1 i 3 Dylech gyfeirio at Nodyn Cyfarwyddyd Sector 5.06 (S5.06) a phenderfynu a fyddwch yn cyrraedd y safonau technegol a ddisgrifir yn y cyfarwyddyd hwnnw.
Os nad ydych yn cyrraedd y safonau yn S5.06 rhaid ichi dicio ‘nac oes’ a darparu copi o’r cyfiawnhad dros gyflwyno cynigion amgen sydd yn eich barn chi yn cyfateb i’r safonau hynny, a rhoi’r cyfeirnod. Rhaid gwneud hyn er mwyn i ni allu gwirio eu bod yn cynrychioli’r Technegau Gorau Sydd ar Gael i’ch gweithgareddau chi.

Os yw’ch gweithdrefnau yn cyd-fynd yn llwyr â’r safonau a nodwyd yn S5.06 dylech dicio’r blwch ‘oes’ a darparu cyfeirnod y weithdrefn. Nid oes angen ichi ddarparu copi o’r weithdrefn.

Ni fyddwn yn rhoi trwydded ichi ar gyfer gweithfa newydd os nad yw’ch safonau yn cyrraedd y rhai yn S5.06 neu’n cyrraedd safon gyfatebol.

4 Dylai’r cynlluniau lleoliad fod yn glir, yn ddarllenadwy a, lle mae’n bosibl, wedi’u tynnu wrth raddfa. Os ydynt wedi’u tynnu wrth raddfa, gwnewch yn siŵr fod y raddfa’n cael ei nodi ar y cynllun. Dylai’r cynllun gael ei dynnu wrth raddfa/maint sy’n sicrhau bod modd ei ddarllen yn hawdd – o ddewis byddai hynny ar bapur maint A3 neu fwy. Dylech ddangos ble mae’r safle drwy gynnwys a labelu manylion lleol (nodweddion topograffigol), megis ffyrdd wedi’u henwi, cyrsiau dŵr ac adeiladau. Dylech ddangos a labelu seilwaith safle (yn cynnwys tanciau storio, cilfachau, seilos, mannau derbyn, swmpiau, byndiau, waliau tân, atalwyr, falfiau penstoc, ardaloedd golchi allan, adeiladau/ardaloedd gorchuddiedig, ardaloedd o gyrbin a llawr caled, ardaloedd o laswellt/llystyfiant/beddau, etc.) a, lle mae’n berthnasol, ddarparu gwybodaeth ychwanegol, yn cynnwys capasiti storio, y mathau o wastraff y gellir eu storio a’r mannau allyrru i’r aer, i’r ddaear, i ddŵr a charthffosydd. Gellir defnyddio allwedd i helpu i ddynodi’r seilwaith sy’n cael ei ddangos ar y cynllun a gellir defnyddio cod lliwiau i helpu i wahaniaethu rhwng gwahanol rannau o’r safle. Dylai’r cynllun ddangos terfyn gweithfa y cyfleuster a reoleiddir, ynghyd â therfynau unrhyw weithrediadau gwastraff sy’n cael eu cyflawni ar yr un safle.
Dylid rhoi teitl a chyfeirnod i gynlluniau. Ysgrifennwch gyfeirnod y cynllun ar y ffurflen gais. Dylech gynnwys copi papur o’r cynllun gyda’ch cais. Dylid hefyd darparu copïau electronig o’r cynlluniau ar CD.
5 Os ydych yn trin gwastraff ar eich gweithfa, mae angen ichi ddweud wrthym sut y byddwch yn cyflawni’r driniaeth honno yng nghyswllt pob gweithgaredd rydych chi am gael trwydded iddo. Mae adran 2.1.4 o Nodyn Cyfarwyddyd Sector S5.06 yn rhoi egwyddorion cyffredinol trin ac adrannau 2.1.5 i 2.1.15 yn rhoi egwyddorion penodol ar gyfer prosesau trin neilltuol; er enghraifft, prosesu olew, golchi drymiau. Dylech ddweud wrthym sut mae’ch triniaeth chi yn dilyn yr egwyddorion hyn o ran pob gwastraff rydych chi am ei brosesu.
6 Gweler y canllawiau a ddarparwyd ar gyfer cwestiwn 4, o ran cynnwys cynlluniau lleoliad a sut i’w cyflwyno. Dylai gwaith/gweithiau trin gael eu nodi a’u labelu, ynghyd ag unrhyw seilwaith cysylltiol (yn cynnwys pibellau), cyfarpar a mannau allyrru.
Dylid darparu diagramau llifoedd proses ar gyfer pob gwaith a ddangosir ac y cynllun lleoliad ac am bob gweithgaredd trin rydych chi’n gwneud cais amdano. Dylai’r diagramau fod yn glir, yn ddarllenadwy ac yn hawdd eu dilyn, gan ddefnyddio symbolau a lliwiau penodedig mewn ffordd gyson i gynrychioli’r gwaith unigol a’r prosesau a ddefnyddir. Dylai’r diagramau gael eu labelu a, lle mae angen hynny, dylid darparu allwedd. Dylai’r diagramau ddangos y mewnbynnau (yn cynnwys deunyddiau crai, gwastraff ac ynni) i bob gwaith trin, dylent ddangos camau penodol y prosesau trin a’u hallbynnau (yn cynnwys allyriadau a gwastraff gweddilliol). Rhaid i’r diagramau ddangos cyfeiriad llif y broses drin yn glir. Dylai’r diagramau hefyd gynnwys manylion perthnasol eraill, megis dolenni osgoi, dolenni rheoli, llinellau ailgylchredeg a chysylltiadau â gweithiau cysylltiol eraill, ynghyd â gwerthoedd gweithredu perthnasol megis llifoedd lleiafswm, normal a mwyafswm, tymheredd a gwasgedd, etc.

Dylid rhoi teitl a chyfeirnod i gynlluniau a diagramau. Ysgrifennwch y cyfeirnod(au) ar y ffurflen gais. Dylech gynnwys copïau papur o’r cynlluniau a’r diagramau gyda’ch cais. Dylid hefyd darparu copïau electronig o’r cynlluniau a’r diagramau ar CD.

Atodiad 6 – Cwestiynau penodol i’r sector llosgi gwastraff
Cwblhewch gwestiynau 1 i 13 os yw’ch gweithfa yn y sector llosgi.
Cyfeiriwch at y nodyn cyfarwyddyd technegol sy’n berthnasol i’r sector llosgi gwastraff. Penderfynwch pa un a allwch chi gyrraedd y safonau a ddisgrifir ai peidio.
1 Ticiwch y blwch i nodi a ydych yn rhedeg gwaith llosgi yn unol â’r diffiniad ym Mhennod IV o’r Gyfarwyddeb Allyriadau Diwydiannol.
Os ‘nac ydym’, does dim angen ichi ateb unrhyw gwestiynau pellach yn yr atodiad hwn. Os ‘ydym’, ewch i gwestiwn 2.
2 Ticiwch y blwch i nodi a oes unrhyw un o’r gweithfeydd yn cynnwys mwy nag un llinell losgi. Os ‘nac oes’, ewch i gwestiwn 4.
3 Cwblhewch y tabl gan roi’r nifer o linellau llosgi sydd o fewn pob gweithfa.
Cwblhewch dabl ar wahân am bob gweithfa. Defnyddiwch y cyfeirnod unigryw ar gyfer y weithfa a ddefnyddioch yn Nhabl 1. Rhaid ichi ddarparu’r wybodaeth sy’n ofynnol yng nghwestiynau 4, 5 a 6 isod mewn dogfennau ar wahân. Fel y gofyniad lleiaf, rhaid i’r wybodaeth gynnwys yr holl fanylion sydd wedi’u pennu yn Nodyn Cyfarwyddyd Technegol S5.01, adran 2, ‘Materion Allweddol’, is-bennawd ‘Deddfwriaeth Ewropeaidd a’ch cais am Drwydded Amgylcheddol’.
4 Disgrifiwch sut mae’r gwaith wedi cael ei gynllunio, pa gyfarpar sydd ynddo a sut y bydd yn cael ei redeg i sicrhau ei fod yn bodloni gofynion y Gyfarwyddeb Allyriadau Diwydiannol o ran llosgi gwastraff, gan ystyried y categorïau o wastraff fydd yn cael eu llosgi.
5 Disgrifiwch sut mae’r gwres a grëir yn ystod y broses losgi a chyd-losgi yn cael ei adennill cyn belled ag sy’n bosibl; er enghraifft, drwy wres a phŵer cyfunedig, creu stêm prosesu neu wresogi ardal.
6 Disgrifiwch sut byddwch chi’n cyfyngu ar gyfaint ac effeithiau niweidiol gweddillion a disgrifiwch sut byddan nhw’n cael eu hailgylchu lle mae hynny’n briodol.
Atebwch gwestiynau 7 i 13 am bob llinell losgi a nodwyd yng nghwestiwn 3.
7 Ticiwch i blwch i ddangos a ydych am fanteisio ar lwfans Erthygl 45(1)(f) os methir y safon ar gyfer gronynnau, CO neu TOC wrth fonitro’n barhaus am allyriadau. Disgrifiwch y mecanwaith amgen rydych chi’n ei ddefnyddio i ddangos eich bod yn cydymffurfio â gofynion Anecs VI, Rhan 3(2) o’r Gyfarwyddeb Allyriadau Diwydiannol (e.e. cynnal dull dyblyg o fonitro’n barhaus am allyriadau, darparu dull cludadwy o fonitro’n barhaus am allyriadau pe bai’r prif ddull yn methu, etc.).
8 Ticiwch y blwch i ddangos a ydych am ddefnyddio monitro cyfnodol ar allyriadau HF yn lle monitro parhaus ar allyriadau HF drwy ddibynnu ar fonitro parhaus ar HCI, fel sy’n cael ei ganiatáu gan Anecs VI, Rhan 6(2.3). Cyfiawnhewch eich penderfyniad.
9 Ticiwch y blwch i ddangos a ydych am ddefnyddio sychu samplau o nwy gwacáu cyn eu dadansoddi yn lle monitro parhaus ar anwedd dŵr, fel sy’n cael ei ganiatáu gan Anecs VI, Rhan 6 (2.4) o’r Gyfarwyddeb Allyriadau Diwydiannol. Cyfiawnhewch eich penderfyniad.
10 Ticiwch y blwch i ddangos a ydych am ddefnyddio monitro cyfnodol ar allyriadau HCI yn lle monitro parhaus ar allyriadau HCI, fel sy’n cael ei ganiatáu gan Anecs VI, Rhan 6(2.5), y paragraff cyntaf. Cyfiawnhewch eich penderfyniad.
11 Ticiwch y blwch i ddangos a ydych am ddefnyddio monitro cyfnodol ar allyriadau HF yn lle monitro parhaus ar allyriadau HF, fel sy’n cael ei ganiatáu gan Anecs VI, Rhan 6(2.5), y paragraff cyntaf. Cyfiawnhewch eich penderfyniad.
12 Ticiwch y blwch i ddangos a ydych am ddefnyddio monitro cyfnodol ar allyriadau SO2, yn lle monitro parhaus ar allyriadau SO2, fel sy’n cael ei ganiatáu gan Anecs VI, Rhan 6(2.5), y paragraff cyntaf. Cyfiawnhewch eich penderfyniad.
13 Ticiwch y blwch i ddangos a ydych am wneud cais am randdirymiad o CO WID ELV hyd at fwyafswm o 100 mg/m3 fel cyfartaledd yr awr, fel sy’n cael ei ganiatáu gan Anecs VI, Rhan 3, os yw’ch gwaith yn defnyddio technoleg gwely hylifedig. Cyfiawnhewch eich penderfyniad. 
Atodiad 7 – Cwestiynau penodol i’r sector tirlenwi
Dylech gyfeirio at ein nodyn cyfarwyddyd ar y sector Tirlenwi EPR 5.02 a phenderfynu a fyddwch yn cyrraedd y safonau a’r argymhellion a bennir yn y canllawiau hynny. Os ydych yn bwriadu gwyro oddi wrth y rhain rhaid ichi gyflwyno cyfiawnhad ysgrifenedig o’r cynigion amgen sydd yn eich barn chi yn cyfateb i’r rhai yn y canllawiau. Ni fyddwn yn rhoi trwydded ichi os nad yw’ch cynigion yn cyrraedd y safonau yn EPR 5.02 neu lefel gyfatebol.
Ar ôl darllen EPR 5.02 a chwblhau eich asesiad H1 dylech gyflwyno dogfennau sy’n dangos sut byddwch chi’n rheoli allyriadau ac yn rheoli eich safle, a hynny’n cynnwys cynlluniau monitro, peirianneg tirlenwi, datblygu seilwaith a’i gynnal a’i gadw, ac ati. 
Yn ogystal â’r asesiadau risg sy’n ofynnol yn ôl H1 Tirlenwi Anecs (i), dylai’r materion allweddol isod i gynlluniau tirlenwi a rheoli gael eu cyflwyno fel rhan o’ch cais:
l 
Gweithdrefnau Derbyn Gwastraff;
l 
Aroglau*;
l 
Plâu*;
l 
Tanau Tirlenwi; 
l 
Cau; a 
l 
Gweithdrefnau ôl-ofal. 
* i safleoedd tirlenwi sy’n derbyn gwastraff bioddiraddiadwy.
Nodiadau canllaw rhan B3 – 

